
‘Ondo esan beharko’ antzezlana izango 
dugu gaur, egubakoitza, eskolan
AINTZANE IRIZAR

Ramon Aglrrek eta Joxerra 
Senperenak Ondo esan behar­
ko  antzezlana eskainlko dute 
gaur, egubakoitza, 22:00etan. 
Herri Ikastetxeko aretoan 
Izango da emanaldla. Berbak 
eta musika ditu oinarrian 
Ramon Agirre aktoreak idatzl- 
tako ikuskizun horrek.

Antzoki bihurtuko dute gaur 
gauean Herri Ikastetxeko areto 
nagusia, Ondo esan beharko 
antzezlana eskaintzeko. 22:00etan 
ja rr i dute antzerki ikuskizune- 
rako. hitzordua.

Ramon Agirre euskal aktcre 
ezagunak asmatu eta Idatzitako 
lana dugu gaur herriko eskolan 
taularatuko dutena, gero, Joxerra 
Senperenarekin batera musika- 
tutakoa.

Arrakastaren eta porrotaren 
arteko harrem anaren gaineko 
istorioa da Agirrek idatzitako lan 
hori. Ondo esan beharko izenbu- 
rua bera ere arrakastaz eta porrc- 
taz mintzo da; bai arrakasta, bai 
I)orrota oso erlatiboak direla esan 
nahi izan du autoreak izenbu- 
ruarek in  eta antzezlanarekin 
berarekin.

ANTZEZLAN MUSIKATUA
Denetik du Ondo esan beharko 
antzezlanak, Ramon Agirreren 
hitzetan: “Bluesa, kopla zaha-

Arrakastaren eta porrotaren arteko harremanaren gaineko istorioa taularatuko dute gaur, egubakoitza, 22:00etan.

rrak, pasadizo sasibiografikoak, 
rock-and-rolla, katxondeoa...” 
Umorea da osagairik garrantzi- 
tsuena, baina musikak ere garran- 
tzia handia hartzen du.

A g irre ren  b ak a rrizk e ta k  
abestiekin tartekatuz ematen

dira; sei abesti entzun ahal Izan­
go ditugu emanaldian. Ramon 
Agiirek idatzitako abestiak dira, 
eta horietako hiruren konposizioa 
ere Agirrerenak dira; gainerako 
hirurak, berriz, Joxerra Senpe­
renak konposatutakoak dira.

Bestalde, ikuskizunean ber­
tan ere parte hartzen du Joxerra 
Senperena musikariak: Ramon 
Agirrek berba egiten duen bitar­
tean pianoa jotzen du Joxerrak, 
eta Agirrek abesten dituen kan- 
tuei musika jartzen die.

K0RRIK113

Antzuolarrok Bergaran parte hartuko dugu 
Korrikan, San Antoniotik Ozaetaraino
AINTZANE IRIZAR

Aurtengoan Korrika ez da 
Antzuolatik pasatuko, baina 
bai Bergaratik. Horregatik, 
antzuolarrok Bergaran parte 
hartu ahal izango dugu Korrika 
13 honetan. San Antonioko 
bidegurutzean jarri digute 
hitzordua Korrikakoek, 
16:33an.

Antzuolatik pasatuko ez den 
arren, antzuolarrok ère izango 
dugu Korrika 13n parte hartzeko 
aukera. Apirilaren 6an, dome­
kan, iritsiko da Korrika Berga- 
rara. Antzuolarrok 16:33rako ger­
tu egon beharko dugu San Anto­
nioko bidegurutzean. Antzuoiako 
Udalak kilometroa erosi du, San 
Antoniotik Angiozarko bidegu- 
rutzeraino. Udalaz gainera, herri­

ko hainbat enpresak ere diruz 
lagundu dute Korrikaren hamahi- 
rugarreh aldia.

Gaur, egubakoitza, bestalde, 
eskolako neska-mutikoek Korri­
ka Txikia egingo dute, Errekal- 
den hasita.

KORRIKA KULTURALA HERRIAN
Korrikalariak ez dira Antzuola- 
ra  iritsiko, baina Korrika Kultu-

rala bai. Apirilaren llrako, hain 
zuzen ere, ekitaldi bat antolatu 
dute. Kike Amonarriz soziologo- 
ak berbaldia egingo du datorren 
asteko egubakoitzean udaletxeko 
osoko bilkuren aretoan, 19:00etan. 
Eske hau superguaya da izenbu­
rupean egingo du berbaldia, eta 
gaur egun gazteek erabiltzen 
duten hizkeraren gainean ja r­
dungo du Kike Amonarrizek.

LABUR

Gerbasioren 
bazkarirako 
txartelak salgai

Euskal Herriko Txistularien 
E lkarteak maiatzaren lln 
(domeka) emango dio zilâ 
rrezk o  dom ina Gerbasio 
Legorbururi.

Egun horretarako hain­
bat ekitaldi antolatzen diliar' 
dute herriko txistulariek; bes­
teak beste, herri bazkaria ̂ -  
go dute Udal Pilotalekuan.

Bazkari horretarako txar­
telak oraingo aste bukaeran 
jarriko dituzte salgai, Gkiros- 
ti eta Aitz-Garbi tabemetan. 
hain zuzen ere.

Patxiko Txerren 
Ipuin Sariketaráo 
deialdia

Herri Ikastetxeko lehenengo 
mailatik seigarrenera arteko 
neska-mutikoek dute Patxto 
Txerren Ipuingintzan parte 
hartzeko aukera.

Datorren egubakoitza, api- 
rilak 11, izango da lanak aur- 
kezteko azken eguna.

Epaimahaiak gela bakoi- 
tzeko ipuin bat aukeraiukodu 
eta liburu baten batuko ditu 
aukeratutako ipuin guztiá 
Gainerako ipuinak, beffii 
koademo baten batuko dittiZ’ 
te. Gero liburutegian jarrilw 
dituzte irakurgai Ipuin horiet
guztiak.

Maiatzaren 17an, San Isi- 
droko ferian, banatuko ditû 
te sariak.

Domekan bukatuko 
da ezkontzen 
gaineko erakuskew

A u rrek o  asteburuan zarf“
z u t e n  O l a r a n e t x e a n a n t J ^

ko ezkontzen gaineko a^^ 
ki erakusketa, eta oramj 
asteburuan ere ^  
ikusgai, ^  ¡
kan : goizez,
14:00etara eta arra
18:30etik 20:00etara.

Kutxa Fundazwa«® 
erakusketa, eta 
arteko ezkontzetako
kiak daude ikusgai-

euskara

Idatzien bilduma eskuragarri dago 
udaletxean, nahi duten herritarrendako
aiNTZANE IRIZAR

Debagoleneko euskara zerbi- 
tzuek orain delà aste batzuk 
aurkeztu zuten Idatziak: 
gonbitak, zorion agurrak, 
oharrak... idatzl bilduma.
OraIn, udaletxeko bulegoan 
eskuragarri daude llburuxka 
horiek doan, nahi duten 
herritar guztlendako.

Interesa dutenek doan jaso ditza- 
kete liburuxka horiek udaletxe­
ko bulegoan bertan edo liburu- 
tegian.

Debagoleneko udaletako eus­
kara zerbitzuek egin dute libu­
ruxka hori. Eurek landutako 
testu sorta bat aurkituko dugu 
berian.

ZELAN m m  JAKITEKO
Liburuxka horren helburua da 
egunero gertatzen diren egoere- 
tan egin beharreko idatziak zelan 
egin argitzea; horretarako, hain­
bat adibide praktiko erabili dituz­
te euskara zerbitzuetako ardu- 
radunek.

Koademo itxurakoa da libu­
ruxka, eta oso praktikoa da, erraz 
erabiltzeko modukoa. Eguneroko

bizimoduan hainbat idatzi egin 
behar izaten ditugu; sarritan, 
ordea, ez dugu jakiten nondik 
hasi ere. Hain zuzen, liburuxka 
hori egoera horietarako presta- 
tu dute. Era guztietako idatziak 
idazteko argibideak topatu ahal 
izango ditugu: gonbidapenak, 
erreklamazioak, agurrak, gùtu- 
nak, etxe atariko komunitateen 
idatziak, doluminak emateko ida­
tziak, udalarekiko harremane- 
tan herritarrek erabili behar iza­
ten dituzten idatziak... Argibide 
horiek guztiak, gainera, adibide 
praktikoekin batera jaso dituzte 
bilduman.

HERRITARRENDAKO LIBURUA
Ez da inolako profesionalendako 
egindako liburuxka, edozein 
herritarri zuzendutakoa baizik. 
Horregatik, herritar guztien esku- 
ra jarri nahi izan dituzte libu- 
ruxkok. Udaletxeko bulegora edo 
herriko liburutegira jo dezakete 
interesa duten guztiek; hantxe 
jaso ditzakete idatzien bilduma 
horiek.

Debagoienean, guztira, 10.600 
ale eman dituzte argitara. Antzuo- 
lan, berriz, bostehun bat ale bana- 
tuko dituzte. Koaderno itxurakoa eta oso praktikoa da liburuxka.

HERRITARRENHITZA/Beñardo Koptabarria • Kazetarfa

e-debagoiena, e-adar jotzea
B aüara informazioaren 

gizartearen puntaren 
puntan jarri behar ei 

zuten, informazioaren autopis- 
taren proiektu pilotuan inor 
baino bizkorrago eta erosoago 
ibili behar ei ginen... eta horren 
berri emateko, duela urtebete 
inguru Gatzaga txiki eta 
ederrean izan ziren hainbat 
sailburu, diputatu, errektore, 
alkate, enpresari... Mikrofono 
aurrean jarri eta kable bidez 
bailaran eraikiko zuten sareari 
buruzko hitz politak baino ez 
zituzten izan: bailara izaera, 
kohesioa, toki urrunenera 
iristea, aukeren berdintasuna...

Urtebete beran- 
duago, haizeak 
eraman ditu hitz 
goxoak. Lehen 
kolpean KO. Kablea 
sartzeko zuloa 
egiten hasi denera- 
ko, Euskaltelek esan 
du herri txikietarai- 
no ez dela iritsiko, 
bestela zuloa euren 
enpresan ere egingo 
dutela. Horrelako 
proiektu batean
dirua irabazi nahi ______
duen enpresa baten 
aldetik ez da harritzekoa, badu 
bere logika.

Euskaltelek orain 

esan du herri 
txikletaraino ez 

dela iritsiko“

Era berean, 
nórmala da Antzuo­
la, Aramaio, Gatza­
ga eta Elgetako 
agintariak -orain­
goz herritarrek paso 
egiten dute- haserre 
egotea. Baina, 
gainerakoek? Zer 
diote? Zergatik ez 
dira, adibidez, 
udalerri handietako 
alkateak agertu, 
hori ez dela hitz 
egin zena esatera 
Euskalteli? Zergatik 

ez diote esaten herri txikietan 
kablea sartzen ez badu beraie-

tan ere ez sartzeko? Bota dut 
faltan elkartasun-keinuren bat.

Eta gainerakoak -Eusko 
Jaurlaritza, MCC, Goiena ' 
Komunikazioak, eta Mondra- 
gon Unibertsitatea, Gatzagako 
antzerkian parte hartu zuten 
aldetik- konforme daude?

Herri txikietakook eroske- 
tak egitera herri handietako 
zentro komertzialetara eraman 
nahi izaten gaituzte, ikastera 
edo haurtzaindegira inguruko 
herrietara, zaborraren eta ur 
zerbitzua komunean ditugu.... 
Ordaindu behar denerako 
bagara debagoiendar. Guztiok 
bat! e-ez adarrik jo!

LABUR

Jai batzordea 
dagoeneko hasi da 
antolaketa lanetan

Hilabete batzuk geratzen dira 
herriko jaietarako, baina Jai 
batzordeak egin du dagoene­
ko lehenengo batzarra. Hain 
zuzen, joan den martitzenean 
e lk artu  z iren  udaletxean  
herriko  hainbat talde eta 
elkartetako kideak Antzuola­
ko Udaleko ordezkariekin.

Eskola inguruan 
hainbat lan egin 
dituzte

Alde batetik, jolastokiaren 
alboan, Sagasti auzo aldera 
ematen duen hesia eta espa- 
loiaren artean baranda jarri 
dute; izan ere, hesiaren eta 
espaloiaren artean zanga ban­
di bat dago eta nahiko arris­
kutsu zegoen. Bestalde, eskai- 
lerak egin dituzte, Sagastitik 
eskolara joateko, hain zuzen.

KIROLA

PARTIDUAK
FUTBOU
Apirilak 5

16:30: Anìzuoìa-Gazteak B (2. erreg.)

PILOTA
Apirilak 8  (Debagoleneko Txap.) 

19:30: Olaide-Eskoriatza 

Ap irilak 5 (Udaberri saria)

17:00: Olalde-AItzatarta Ili (Nag. pai.)

EMAITZAK
FUTBOU
Ikasberri 2 AnU uo la  0  {Big. m. erre.) 

Antzuola 1 Eskolapioak 2  (Gazteak)

PILOTA
Debagoieneko Txapelketa

Oialde-Oñati (Kadeteak).......... 5-22

Qlalde-Oñatí (Nagusiak)...........22-9

Udaberri Saria

Olaide-Eskoriatza {Nag. eskuz) :. 22-6 

Gazteleku-Oialde {Nag. patetaz) 24-35

Zoruen kutxilatu 
eta 

barnizaketa

Kalegoi 21 
Ir. età faxa 943 76 64 07 
Poitsikokoa616 277 999 
a n t z u o la  / BERGARA

L A R R E A

T A B E R N A

Kalebarren 17
a n t z u o l a

A p a in ke ta ra k o  eta 
in d u st r ia ra k o  p in tu ra k

P ap e r m a rgo tu ak  
•

M o k e ta k  eta ta p iza tu ak

Kalegoi 21 
Tf. eta faxa 943 76 64 07 
Poltsikokoa-616 277 999 
ANTZUOLA / BERGARA

Jaunartze
argazkiak

Betlko izango den 
oroigarriak merezi du 

lan txukuna.
Zatoz Juan Gruzera.

Herriko plaza 4. Tel. 943 78 70 66. AN TZU O LA


